
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
প্ৰথম সংস্করণের ভূমিকা
মনসার ভাসান-গান এক সময়ে বঙ্গীয় জনসাধায়ণের এত প্রিয় ছিল যে, এতদ্দেশেয় প্রত্যেক জেলার লোকেরা ভাসান-গানের নায়ক চন্দ্রধরের নিবাসভূমি স্বীয় জন্মস্থানের অদূরবর্তী কল্পনা করিয়া সুখানুভৰ করিত । বৰ্দ্ধমানের ষোল ক্রোশ পশ্চিমে একটি চম্পকনগর আছে এবং তন্নিকটে বেহুল নদীও নির্দিষ্ট হইয়া থাকে। লক্ষ্মীন্দরের বাসর-গৃহের ভিটাও তথায় দুস্তপ্রাপ্য নহে। এদিকে ত্রিপুরা জেলাতেও আর-একটি চম্পকনগর আছে। ‘আসাম-ভ্ৰমণ'-প্ৰণেতা লিখিয়াছেন, ধুবড়ী অঞ্চলের লোকের বিশ্বাস, সেই স্থানেই চাদ সদাগরের বাড়ী ছিল । বগুড়ার নিকট মহাস্থান বলিয়া একটা স্থান আছে ; অনেকে বলেন, চান্দ-সদাগর তথায় রাজত্ব করিয়াছিলেন। দাৰ্জিলিঙ্গে রাণিাৎ নদীর তীরে চাদসদাগরের নিবাস-ভূমি ছিল বলিয়া কেহ কেহ নির্দেশ করিয়া থাকেন। এদিকে দিনাজপুরের অন্তৰ্গত কান্ত-নগরের নিকটবৰ্ত্তী সনকাগ্রামে চাঁদসদাগরের বাড়ীর ভগ্নস্তােপ এখনও বিদ্যমান বলিয়া অনেকের ধারণা। মালদহের চাপাইনগর ও নেতাধোপানীর ঘাট, বীরভূমে বিপুলার মেলা, চট্টগ্রামের ‘চান্দ-সদাগরের দীঘি’ ও ‘কালুকামারের ভিটা’র উল্লেখ আমরা শ্ৰীযুক্ত বিপিনবিহাৱী নদী -প্ৰণীত ‘চন্দ্ৰধর” কাব্যের ভূমিকায় প্রাপ্ত হইয়াছি। শুধু বঙ্গদেশ নহে, উত্তর-পশ্চিমাঞ্চলেও চান্দ-সদাগর-সংক্রান্ত কাহিনী বহুস্থলে প্রচলিত আছে ।
যে ঘটনাকে বঙ্গদেশ ও পার্শ্ববৰ্ত্তী জনপদসমূহের প্রত্যেক বিভাগের লোক আপনার বলিয়া পরিচয় দিতে এরূপ উৎসুক, তাহার প্রভাব এতদ্দেশের লোকের হৃদয়ে কিরূপ বদ্ধমূল হইয়াছিল, তাহা ধারণা করা

		 এই পাতা শেষ সম্পাদিত হয়েছে ২১:০৮টার সময়, ১০ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

